
MAHALLIY BUDJET 
DAROMADLARINING NAZARIY 
VA ILMIY ASOSLARI

Ollokulova Feruza Mansurovna
PhD, Termiz davlat universiteti dotsenti v.b.

Annotatsiуa: Ushbu maqola budjet-soliq tizimini rivojlantirishning muhim yo‘nalishlaridan biri mahalliy budjetlarning 
nazariy va ilmiy asoslari, xususan, daromadlar manbaini oshirishga bag‘ishlangan. Unda mahalliy budjet daromadlarini 
oshirish, moliyaviy mustaqilligini ta’minlash ustuvor vazifa ekanligi ta’kidlangan. Mahalliy budjetlarning daromad bazasi 
bo‘yicha mavjud vaziyat tahlil qilingan va daromad bazasini kengaytirish bo‘yicha xulosa va takliflar shakllantirilgan.

Kalit so‘zlar: mahalliy budjet, daromad, xarajat, moliyaviy mustaqillik, soliq.
Abstraсt: This article is one of the important directions of the development of the budget-tax system of local budgets, theo-
retical and scientific foundations, especially dedicated to increasing the source of income. It is emphasized that increasing 
local budget revenues and ensuring financial independence is a priority. The current situation regarding the revenue base 
of local budgets was analyzed, and conclusions and proposals were formulated for the expansion of the revenue base.

Keу words: local budget, income, expenses, financial independence, tax.
Аннотация: В данной статье рассматривается одно из важных направлений развития бюджетно-налоговой 
системы местных бюджетов, теоретические и научные основы, особенно посвященные увеличению источника 
дохода. Подчеркивается, что увеличение доходов местных бюджетов и обеспечение финансовой независимости 
является приоритетом. Проанализирована текущая ситуация с доходной базой местных бюджетов, сформулиро-
ваны выводы и предложения по расширению доходной базы.

Ключевые слова: местный бюджет, доходы, расходы, финансовая самостоятельность, налог.

Jahonda budjet-soliq tizimini rivojlantirishning muhim yo‘nalishlaridan biri mahalliy budjetlar daromadlar 
manbaini kengaytirish bo‘lib hisoblanadi. Jahon iqtisodiyoti taraqqiy etgan mamlakatlarda mahalliy budjet daro-
madlar qismida yer, mulk va ko‘chmas mulklardan olinadigan soliqlar asosiy ulushni tashkil qiladi. Ta’kidlash 
joizki, rivojlangan va rivojlanayotgan mamlakatlarda davlat budjeti daromadlari tarkibida mahalliy budjetlar 
daromadlari salmoqli ulushni egallaydi. Xususan, bu ko‘rsatkich Yaponiyada o‘ttiz foiz, Buyuk Britaniyada o‘ttiz 
uch foiz, Avstriyada o‘ttiz to‘rt foiz, Fransiyada o‘ttiz sakkiz foiz, Portugaliyada o‘ttiz to‘qqiz foiz, Norvegiyada 
ellik sakkiz foiz, Luksemburgda oltmish foizni tashkil etadi. Bugungi kunda xalqaro amaliyotda davlat moli-
yasini boshqarish sohasida olib borilayotgan ilmiy tadqiqotlarda mahalliy budjet tizimi daromad manbalarini 
ilmiy asos langan holda belgilash, soliqlar vositasida budjetlararo munosabatlarni tartibga solish, turli darajadagi 
budjetlar o‘rtasida soliqlarni taqsimlash, budjet transfertlarini ajratishda hududlarning budjet bilan ta’minlan-
ganlik darajasini oshirishga katta e’tibor qaratilmoqda.

Jahonda soliqqa tortish tizimini soddalashtirish, soliq ma’muriyatchiligini takomillashtirish orqali mahalliy 
budjet daromadlarini oshirish va uning shaffofligini ta’minlash masalasiga alohida e’tibor berilmoqda. Bugungi 
kunda hududlarni ijtimoiy-iqtisodiy rivojlantirish, ularning tabiiy va moddiy resurslarini takror ishlab chiqarishni, 
mahalliy hokimiyat organlarini tashkil etish uchun qulay shart-sharoitlar yaratishda mahalliy budjetlar daro-
madlar manbaini kengaytirish muhim ahamiyat kasb etadi.

Davlatimiz mustaqillikka erishgandan so‘ng, davlatning boshqa sohalari kabi moliya siyosatining muhim 
yo‘nalishlaridan biri bo‘lgan moliya tizimi va uning quyi bo‘g‘inlarini yanada takomillashtirish va uning barqaror-
ligini yanada samarali ta’minlashdan iborat bo‘lib bormoqda.

Soliqlar tizimini takomillashtirish orqali budjetlararo mutanosiblikka erishish, mahalliy budjetlar moliyaviy 
mustaqilligiga erishish, shuningdek, ularning mustaqil fiskal siyosatini yuritishga oid qo‘shimcha daromadla-
rini shakllantirish yo‘nalishlarini takomillashtirish, budjetlararo munosabatlarda soliqlarni ulushli tartibda taq-
simlash yo‘nalishlarida ilmiy tadqiqotlar olib borilmoqda. Jumladan, O‘zbekiston Respublikasi Prezidentining 

yetarli emas”ligi, “... mahalliy hokimiyat idoralari uchun moliyaviy va boshqa imkoniyatlarni kengaytirish zarur”-
ligi, “... mahalliy hokimiyat organlarining vakolat va mas’uliyatini qayta ko‘rib chiqishimiz, ularning mustaqilligini 
yanada oshirishimiz lozim”ligi borasidagi fikrlari ushbu masalaga yanada oydinlik kiritadi. Chunki bunday sha-
roitda mahalliy budjetlar daromadlarini shakllantirishda soliqli daromadlar bazasini mustahkamlash masalalari 
muhim ahamiyat kasb etadi.

O‘zbekiston Respublikasi Prezidentining 2022-yil 28-yanvardagi PF-60-son “2022‒2026-yillarga mo‘ljal-
langan yangi O‘zbekistonning taraqqiyot strategiyasi to‘g‘risida”gi, 2017-yil 13-dekabrdagi PF-5283-son 
“Mahalliy davlat hokimiyati organlarining moliyaviy erkinligini oshirish, mahalliy budjetlarga tushumlarning 
to‘liqligini ta’minlash bo‘yicha soliq va moliya organlari javobgarligini kuchaytirishga oid qo‘shimcha cho-
ra-tadbirlar to‘g‘risida”gi Farmonlari, 2020-yil 1-maydagi PQ-4702-son “Hududlarni ijtimoiy-iqtisodiy rivojlan-
tirishni reyting baholash tizimini joriy etish to‘g‘risida”gi, 2019-yil 30-dekabrdagi PQ-4555-son “2020-yil uchun 
O‘zbekiston Respublikasining davlat budjeti to‘g‘risida”gi, 2017-yil 8-avgustdagi PQ-3182-son “Hududlarning 
jadal ijtimoiy-iqtisodiy rivojlanishini ta’minlashga doir ustuvor chora-tadbirlar to‘g‘risida”gi, 2017-yil 7-iyundagi 
PQ-5075-son “Mahalliy davlat hokimiyati organlarining budjet vakolatlarini kengaytirish va mahalliy budjet daro-
madlarini shakllantirishdagi mas’uliyatini oshirish to‘g‘risida”gi Qarorlari hamda mazkur sohaga tegishli boshqa 
normativ-huquqiy hujjatlarda belgilangan.

O‘zbekistonni 2035-yilgacha rivoshlantirish modeli 2020-2024-yillarda davlat moliyasini boshqarish tizimini 
takomillashtirish strategiyasining mantiqiy davomi bo‘lib, yurtimiz taraqqiyotida yangi sahifa ochishi bilan ahami-
yatlidir. Strategiya loyihasida belgilangan marralarga erishish uchun har bir sohada islohotlarni bosqichma- 
bosqich, iqtisodiyotni barqaror rivojlantirishni ta’minlash maqsadida xarajatlarning ijtimoiy yo‘naltirilganligini 
saqlab qolgan holda, davlat budjetining barcha darajalarida mutanosibligini muvozanatni saqlash, mahalliy 
budjetlarning daromad qismini mustahkamlashga yo‘naltirilgan budjetlararo munosabatlarini takomillashti-
rish bo‘yicha budjet-soliq siyosatini optimallashtirishni nazarda tutgan holda budjet tizimining muhim tarkibiy 
qismi hisoblanadi. Mahalliy budjetlar daromadlari va davlat budjetining viloyat, tuman va shahar pul mablag‘lari 
jamg‘armasini tashkil etib, unda daromadlar manbalari va ulardan tushumlar miqdori, shuningdek moliya yili 
mobaynida aniq maqsadlar uchun ajratiladigan mablag‘lar sarfi yo‘nalishlari hamda miqdori nazarda tutiladigan 
budjet kodeksidir. Mahalliy budjetlar daromadlari va davlat budjet xarajatlari mamlakatda yaratilgan milliy daro-
madning taqsimlanishi asosida hududlarda istiqomat etuvchi aholiga va uning natijalarini yetkazib beruvchi 
mahalliy budjetlarning daromad qismini mustahkamlashga yo‘naltiriladi.

Mahalliy budjetlarning daromadlarini ta’minlashda daromadlarning tarkibi va tuzilishi, ularni tashkil etish 
manbalari, mahalliy hokimiyat va moliya organlari xususiyatlaridan kelib chiqib turli yondashuvlar mavjud. Xu-
susan, dots. N.Korotina mahalliy budjetlar moliyaviy holatini baholash bo‘yicha tahlil metodikasini taklif etadi. 
Unga ko‘ra, ko‘rsatkichlar beshta guruhga: balanslashtirilgan mahalliy budjet ko‘rsatkichlari, munitsipal tuzil-
maning moliyaviy mustaqillik ko‘rsatkichlari, budjet xarajatlari sohasida munitsipal budjet siyosati yo‘nalishla-
rini ifodalovchi ko‘rsatkichlar, munitsipal tuzilmaning budjeti barqarorligi ko‘rsatkichlari, munitsipal tuzilmaning 
qarzdorlik ko‘rsatkichlariga ajratib ko‘rsatiladi.

Bundan tashqari, i.f.d. A.X. Islamkulov turli darajadagi budjetlarning barqarorligini ta’minlash va budjet 
daromadlari mutanosibligini ta’minlash uchun moliya-budjet, budjet-soliq sohasidagi markaziy va mahalliy 
organlarning vakolatlarini aniq belgilab qo‘yish lozim deya ta’kidlaydi. Bunda muallif budjet tizimining bo‘g‘inlari 
o‘rtasida daromad vakolatlari va xarajat majburiyatlarini optimal taqsimlash tizimini mahalliy budjetlar barqaror-
ligini ta’minlash gorizontida amalga oshirishni ilgari suradi..

Q.A. Usmonov esa, budjet daromadlarini rejalashtirishning ahamiyati to‘g‘risida to‘xtalib, hozirgi kunda 
budjet daromadlarini rejalashtirish uchun zarur ma’lumotlar bazasini yetarli va sifatli darajada shakllantirish 
hamda bu boradagi huquqiy hujjatlarni qayta ko‘rib chiqish va budjet daromadlarini rejalashtirish jarayoni tar-
tibi, usuli, muddati hamda ishtirokchilar vazifalarini aniq ko‘rsatib beruvchi huquqiy hujjat qabul qilish lozimligini 
qayd etadi.

Shuningdek, professor Sh.A. Toshmatov tomonidan mahalliy budjetga soliq tushumlarini oshirishga yo‘nal-
tirilgan bir qator tadbirlarni amalga oshirish hisobidan ularning barqarorligi ta’minlashni alohida ta’kidlab o‘tgan.

I.f.n. A. Xayriddinov mahalliy budjetlarning barqarorligini ta’minlashda soliqlarning o‘rni va ahamiyatini 
oshirishga qaratilgan ilmiy xulosalarni shakllantirib bergan.

Ayrim iqtisodchilar fikriga ko‘ra, mahalliy budjetlarning daromad bazasini mustahkamlashning muhim 
yo‘llaridan biri ma’muriy hududlarning iqtisodiy va ijtimoiy rivojlanish darajasiga ko‘ra real tarzda tabaqalash-
tirish imkonini beruvchi obyektiv mezonlar tizimiga o‘tish hisoblanadi. Shu nuqtayi nazardan mahalliy bud-
jetlarning daromadlari, ularning barqarorligi va mustahkamligi yuqorida qayd etilgan vazifalarning bajarilishida 
muhim ahamiyatga ega.

Umumiy tarzda xulosa o‘rnida ta’kidlash joizki:

1. Mahalliy budjetlar tomonidan moliyalashtirish prinsiplari foydalanilayotganda ularning ikkiyoqlama 
xarakteriga ega ekanligi, jumladan ularining ayrimlari mahalliy budjetlarining daromadlar bazasini ken-
gaytirish manbalaridan kelib chiqqan holda va shu mablag‘lardan oqilona foydalanish hisoblanadi.

2. Mahalliy budjet daromadlar bazasini kengaytirishni investitsion loyihalarni amalga oshirish hiobidan 
daromadlarni ko‘paytirish va hududlardagi mavjud muammolarni hal qilishdan iborat.

3. Hududlardagi past rentabellik korxonalarni moliyaviy sog‘lomlashtirish hisobidan mahalliy budjetlar 
daromad bazasini oshirish uchun yagona vositalar qo‘llash hisoblanadi.

4. Umumdavlat miqyosida hududlar buyicha mahalliy budjet daromadlarini oshirish maqsadida soliq 
yig‘iluvchanligi darajasiga oid ma’lumotlar ochiqligini ta’minlash, davlat hokimiyati organlar faoliyatiga 
baho berishni amalga oshirishni joriy qilishdan iborat.

5. Mahalliy budjetlar daromadlari barqarorligi ta’minlash, mahalliy budjetlar zimmasiga yuklatilgan vazi-
falar mablag‘ bilan ta’minlash maqsadida respublika va mahalliy budjetlar o‘rtasida korxonalardan 
olinadigan foyda solig‘i va jismoniy shaxslar daromad solig‘ini muayan ulushlarda taqsimlanishini joriy 
qilish lozim.

6. Mahalliy budjet daromadlarini oshirishda sanoat ishlab chiqarish korxonalarini oshirish hisobiga soliq 
solinadigan bazani kengaytirish, “hududlarni soliq potensiali” tushunchasini soliq qonunchiligiga kiritish 
muhim hisoblanadi.

Tel.: 93 718 40 07

““Yashil” iqtisodiyot va taraqqiyot” jurnali 03.11.2022-yildan 
O‘zbekiston Respublikasi Prezidenti Adminstratsiyasi huzuridagi

Axborot va ommaviy kommunikatsiyalar agentligi tomonidan
№566955 reyestr raqami tartibi bo‘yicha ro‘yxatdan o‘tkazilgan.

